
Аннотация 

В статье рассматривается опыт самых передовых стран мира в реформировании, улучшении и 
повышении качества высшего образования, активном участии в глобальных образовательных процессах, 

применении лучших мировых практик в развитии высшего образования и модульно-кредитной системы. 

Abstract 

The article examines the experience of the most advanced countries in the world in reforming, improving 

and improving the quality of higher education, active participation in global educational processes, the application 

of the best world practices in the development of higher education and the modular credit system.  

Bugungi kunda xayot faoliyatini va jamoatchilik kommunikasiyasini 

vertuallashtirish sharoitida XXI asr talabasining extiyojlariga moslashuvchan yangi 

yondashuvlar tatbiq etilmoqda. Zamonaviy texnologiyaning qo’llanilishi avvalo 

zamon o’zgarishi, talaba hamda o’qituvchi o’rtasidagi faoliyatning 

insonparvarlashtirilishi, ijodiy erkinlik, mustaqil qaror qabul qilishga imkon berish 

kabilar bilan bog’liqdir.  Bundan tashqari iqtisodiy va ijtimoiy o’zgarishlarning 

muntazamliligi talabalarni mustaqil ta’lim olish shakl va yondashuvlaridan 

foydalanishga undamoqda. SHuning uchun oliy ta’lim muassasasi o’qituvchilari 

oldida sifatli kadrlar tayyorlash imkonini beruvchi  ta’limiy faoliyatni tashkil 

etishning shakl va usullarini tanlashda kasbiy sezgirlik taqozo etilyapti.    Hozirgi 

kunda oliy ta’lim islohatlari nafaqat O’zbekistonda, balki rivojlangan 

mamlakatlarda ham tezkor sur’atlarda amalga oshirilmoqda. Ushbu tezkorlik 

zamon talabi, axborot ko’lamining va inson tafakkuri imkoniyatlarining  kengayib 

borayotganligi bilan bog’liqdir. 

Germaniya, Angliya, Fransiya, YAponiya, Janubiy Koreya va Amerika 

Qo’shma SHtatlari kabi rivojlangan davlatlarning oliy ta’lim mazmuni kredit-

modul tizimi asosida takomillashtrildi. Jahon amaliyotida ilg’or tendensiya sifatida 

Evropa yagona ta’lim muhitining Bolonьya tizimi, uning asosiy tamoyillari va 

xususiyatlari ustuvorlik qilmoqda.  

Oliy ta’lim sifati, o’quv jarayonini monitoringini yuritish, natijalarni 

baholash indikatorlarini amaliyotga joriy etish maslalari qator olimlarning ilmiy 

izlanishlarida asoslab berilgan. Jumladan, O.G.Petrovich zamonaviy Rossiya oliy 

ta’limining jahonning globallashuv muhitida Baloniya tizimi tamoyillariga 

asoslanishining ikoniyatlarini ochib bergan. 

Oliy ta’lim sifatini boshqarishning metodologik asoslari I.N.Kuznesovaning 

ilmiy ishida e’tirof etilgan. Olim ta’lim sifati tushunchasiga ta’rif bergan bo’lib, 

uning fikricha ta’lim xududining iqtisodiy va ijtimoiy barqarorligiga ta’sir etuvchi 

omildir.  

Hozirgi kunda jahon miqyosida kiridi-modul tizimi keng qo’llanilib 

kelinmoqda. Bunga sabab zamonaviy mutaxassisdan kasbiy kompetentlilik va 

noodatiy vaziyatlarda qaror qabul qilish, jamoada ishlash, axborotni mustaqil olish, 

tahlil qilish, samarali foydalanish, o’zgaruvchan vaziyatlarga moslashuvchanlik 

talab etiladi. Bu sifatlarga ega mutaxassisni tayyorlash esa oliy ta’lim muassasalari 

oldida turgan dolzarb masalalardan. O’qitishning kredit tizimi sanab o’tilgan 

jihatlarga ega kadrlarni tayyorlashga keng imkoniyat yaratadi. Qulay va samarador 

mazkur tizim mehnat bozorining o’zgaruvchan ehtiyojini qoplovchi mexanizm 

sifatida namoyon bo’ladi, ya’ni oliy o’quv yurtlari bitiruvchilarining akademik 

harakatchanligini ta’minlaydi. Kredit tizimining ahamiyati shundaki, akademik 

dasturlar mehnat bozori talablariga mos holda tuziladi. Horijiy tajribilarni izchil 

o’rgangan holda, mamlakatimiz oliy ta’lim tizimida ham bir qator o’zgarishlar 

bo’lmoqda. Davlatimiz rahbari tomonidan 2019 yilning 8 oktyabrida “O’zbekiston 

Respublikasi oliy ta’lim tizimini 2030 yilgacha rivojlantirish konsepsiyasini 

tasdiqlash to’g’risida”gi Farmoni imzolandi. Ushbu muhim dasturilamal hujjatda 

“respublikadagi kamida 10 ta oliy ta’lim muassasasini xalqaro e’tirof etilgan 

tashkilotlar (Quacquarelli Symonds World University Rankings, Times Nigher 

Education yoki Academic Ranking of World Universities) reytingining birinchi 1 

000 ta o’rindagi oliy ta’lim muassasalari ro’yxatiga kiritish va oliy ta’lim -

muassasalarida o’quv jarayonini bosqichma-bosqich kredit-modulь tizimiga 

o’tkazish” belgilab berildi.  

SHuningdek, 2030 yilga qadar respublikadagi barcha oliy ta’lim muassasasi 

(OTM)ning 85 foizi, jumladan, 2020/2021 o’quv yilining o’zida 33 ta oliy ta’lim 

dargohini kredit-modulь tizimiga o’tkazish ko’rsatib o’tildi. 

Mazkur tizimning oliy ta’limga joriy qilinishi o’qitish sifatini oshirish, 

shaffoflikni ta’minlash, korrupsiyaga barham berish, ta’lim oluvchining haqiqiy 

bilimini yuzaga chiqarish hamda talabaning mustaqil o’qib-o’rganib, o’z ustida 

ishlashiga zamin yaratadi. Bugungi kunda Evropa kredit tizimi ko’hna qit’aning 

deyarli barcha oliy o’quv yurtida amaliyotga joriy etilgan. Kredit-modulь 

tizimining joriy etilishi o’qituvchi va talabaning hamkorlikda ishlashida muhim 

omil hisoblanadi.  

O’quv jarayonida mustaqil ta’lim olishning ahamiyati ortadi va bu 

kelajakda mutaxassislarning mustaqilligi, ijodiy tashabbuskorligi hamda faolligini 

oshirishga olib keladi. Kredit-modulь tizimida universitet talabalari har doim 

o’qituvchi va kursdoshlaridan yordam hamda maslahat olish imkoniyatiga ega 

bo’ladi. Bu esa o’zaro hamjihatlikni mustahkamlaydi va jamoada ishlash 

ko’nikmalarini shakllantirishga xizmat qiladi. 

Etakchi xorijiy davlatlarda oliy ta’limni samarali tashkil etish, kadrlar 

tayyorlash jarayonini xalqaro ilg’or tendensiyalar asosida modernizasiyalashga 

doir ma’lumotlarni tahlil qilish hamda O’zbekistonda bo’lajak mutaxassislarni 

raqobatbardosh etib tayyorlash bo’yicha olib borilgan ilmiy tadqiqot ishlarni 

o’rganish orqali quyidagi xulosalarni asoslash mumkin: 

-oliy ta’lim mamlakatning barqaror rivojlanishida hal qiluvchi ta’sirga ega 

uzluksiz ta’lim bosqichidir; 

-oliy ta’lim mazmuni mehnat bozori talabidan kelib chiqib shakllantirishi 

lozim; 

-oliy ta’lim o’quv rejalarida auditoriya va auditoriyadan tashqari olib 

boriladigan mashg’ulotlar uchun soatlar xajmi talabalarning ham nazariy 

ma’lumotlarni o’zlashtirishlari va amaliy ko’nikmalarni egallashlariga mos 

belgilanishi hamda taqsimlanishi maqsadga muvofiqdir; 

-oliy ta’limni tashkil etishda bo’lajak mutaxassisda kasbiy 

kompetensiyalarning intensiv   shakllanishiga ustuvorlik berishga ehtiyoj mavjud; 

-mamlakatimizda oliy ta’lim mazmunini optimallashtirishda kredit-modul 

tizimi va “bir umrlik ta’lim” tamoyillariga asoslanish jahon maydoniga chiqish 

qadamlaridandir. 

Sanab o’tilgan xulosalar oliy ta’limni samarali tashkil etishda jahon 

standartlarining muhimligini tavsiflaydi. Keyingi paragrafda defektologiya 

yo’nalishida “Ona tili o’qitish maxsus metodikasi” modulini o’qitish 

samaradorligini oshirishni  pedagogik, metodik muammo sifatida asoslovchi 

ma’lumotlar keltiriladi. 

